
1. Իրավական ակտի ընդունման անհրաժեշտությունը.
  Սույն Նախագծի ընդունումը պայմանավորված է առողջապահական համակարգի կազմակերպությունների կողմից արդեն իսկ կատարված աշխատանքների ֆինանսավորման անհրաժեշտությամբ, ինչը կապահովի պետության կողմից երաշխավորված անվճար բժշկական օգնության և սպասարկման ծառայությունների հասանելիության մակարդակի բարձրացում:
2.  Ընթացիկ իրավիճակը և խնդիրները. 
  Համաձայն կառավարության 2024 թվականի  հուլիսի 25-ի թիվ 1147-Ն որոշման՝ 2024 թվականի հունվարի 1-ից՝ փորձարարական եղանակով ներդրված պայմանագրային գումարի չսահմանափակման սկզբունքը երկարացվել է մինչև 2024 թվականի դեկտեմբերի 31-ը: 
Պետության կողմից երաշխավորված անվճար և արտոնյալ պայմաններով բժշկական օգնության և սպասարկման կազմակերպման համար սահմանված համամասնությունների գերակատարումները պայմանավորված են պայմանագրային գումարի չսահմանափակման սկզբունքի կիրառման ներդրումով և շահառուների դիմելիության բարձր աճով։ Միայն ԼՂ տեղահանված բնակիչներին մատուցված բժշկական օգնության և սպասարկման ծառայությունների ծավալը 2024թ–ի 1–ին կիսամյակում կազմել է շուրջ 3.0 մլրդ դրամ, որն առկա տեմպի պահպանման դեպքում տարվա համար կկազմի շուրջ 5.7 մլրդ դրամ։ Իրականացված ընթացիկ վերլուծությունների արդյունքում՝ կատարված աշխատանքների տեմպը թուլացնելու նպատակով՝ որոշ միջոցառումների համար արդեն իսկ կիրառվում են հերթագրման մեխանիզմներ («1306. Արտահիվանդանոցային դժվարամատչելի ախտորոշիչ հետազոտություններ 18 և բարձր տարիքի անձանց» և «1327. Վերականգնողական բժշկական օգնություն» ենթամիջոցառումներ)։ 
Սակայն առկա իրավիճակը պահանջում է մի շարք անհետաձգելի միջոցառումների իրականացում՝  անհրաժեշտ բժշկական օգնության տրամադրման անընդհատության և շարունակականության ապահովման համար, ինչպես նաև առողջապահական համակարգի կազմակերպությունների կողմից արդեն իսկ կատարված աշխատանքների ֆինանսավորման անհրաժեշտությամբ, մասնավորապես. 
«1200. Մոր և մանկան առողջության պահպանում» ծրագրի շրջանակներում կատարել ավելացում 818.9 մլն ՀՀ դրամի չափով, որից
· «11003․ Երեխաներին բժշկական օգնության ծառայություններ» միջոցառմանը կհատկացվի 718,6 մլն դրամ։
· «Մտավոր, հոգեկան (վարքագծային), լսողական, ֆիզիկական (շարժողական) և զարգացման այլ խանգարումներով երեխաների գնահատման և վերականգնողական բուժման ծառայություններ» միջոցառմանը կհատկացվի 55.1 մլն դրամ։
· «Բնածին հիպոթիրեոզի, ֆենիլկենտոնուրիայի, լսողության և տեսողության (անհասների ռետինոպաթիա) խանգարումների, կոնքազդրային հոդի խախտման վաղ հայտնաբերման նպատակով նորածնային սքրինգների անցկացում» միջոցառմանը կհատկացվի 45.2 մլն դրամ։
1202 «Ոչ վարակիչ հիվանդությունների բժշկական օգնության ապահովում» ծրագրի շրջանակներում անհրաժեշտ է կատարել ավելացում 1,536.4 մլն ՀՀ դրամի չափով, որից՝
· «11001․ Հեմոդիալիզի և պերիտոնիալ դիալիզի անցկացման ծառայություններ» միջոցառմանը կհատկացվի 239.4 մլն դրամ։
· «11002. Անհետաձգելի բժշկական օգնության ծառայություններ» միջոցառմանը կհատկացվի 329,4 մլն դրամ։
· «11004. Ուռուցքաբանական և արյունաբանական հիվանդությունների բժշկական օգնության ծառայություններ» միջոցառմանը կհատկացվի 717,5 մլն դրամ։
· «11005. Սրտի անհետաձգելի վիրահատություններ» միջոցառմանը կհատկացվի 250.1 մլն դրամ։
1207 «Սոցիալապես անապահով և առանձին խմբերի անձանց բժշկական օգնություն» ծրագրի շրջանակներում անհրաժեշտ է կատարել ավելացում 2,534.2 մլն ՀՀ դրամի չափով, որից
· «11001. Սոցիալապես անապահով և հատուկ խմբերում ընդգրկվածներին բժշկական օգնության ծառայություններ» միջոցառմանը կտրամադրվի 2,438,9 մլն դրամ
· «11002. Ստոմատոլոգիական բժշկական օգնության ծառայություններ» միջոցառմանը կտրամադրվի 95,3 մլն դրամ։
1208  «Վարակիչ հիվանդությունների կանխարգելման» ծրագրի շրջանակներում անհրաժեշտ է կատարել ավելացում 610,3 մլն ՀՀ դրամի չափով, որից
· «11003. Աղիքային և այլ ինֆեկցիոն հիվանդությունների բժշկական օգնության ծառայություններ» միջոցառմանը կտրամադրվի 348,7 մլն դրամ,
· «11001. ՄԻԱՎ/ՁԻԱՀ-ի կանխարգելման և բուժօգնության ծառայություններ» միջոցառմանը կտրամադրվի 261,6 մլն դրամ ։
	Միաժամանակ նախագծով նախատեսվում է  «1099. Առողջության առաջնային պահպանում» ծրագրի շրջանակներում կատարել փոփոխություն միջոցառումների միջև` «1099.12001.Ըստ մարդաշնչի փոխհատուցվող ամբուլատոր-պոլիկլինիկական բժշկական օգնության ծառայություններ» ինը ամսում 200.0 մլն ՀՀ դրամի չափով ավելացնել, «11001.Ըստ փաստացի կատարողականի փոխհատուցվող ամբուլատոր-պոլիկլինիկական բժշկական օգնության ծառայություններ» միջոցառումից:  
	Նախատեսվում է 3-րդ եռամսյակի համար անհրաժեշտ ֆինանսավորումն ապահովել ՀՀ 2024 թվականի պետական բյուջեի ժամանակավորապես ազատ միջոցների հաշվին, ինչպես նաև ընթացիկ ծրագրերի 8.5 ամսվա (16.12.2023-31․01․2024 թթ) համար կանխատեսվող թերակատարումների արդյունքում առաջացած միջոցների վերաբաշխման միջոցով, իսկ 4–րդ եռամսյակում ֆինանսավորման ապահովման համար անհրաժեշտ 5,000.0 մլն դրամի չափով իրականացնել վերաբաշխում 1202 «Ոչ վարակիչ հիվանդությունների բժշկական օգնության ապահովում» ծրագրի «11006. Առողջության համապարփակ ապահովագրությանն (ԱՀԱ) ուղղված միջոցառումներ»–ից:
	
3. Առաջարկվող կարգավորումների բնույթը.
Կառավարության որոշման նախագծով ներկայացված փոփոխությունների նպատակը մատուցված և կանխատեսվող բժշկական օգնության և սպասարկման ծառայությունների դիմաց առաջացած պարտավորությունների ամբողջական կատարումն է, ինչպես նաև շահառուներին պետության կողմից երաշխավորված անվճար և արտոնյալ պայմաններով բժշկական օգնության և սպասարկման ծառայությունների հասանելիության և մատչելիության ապահովումը և պետական բյուջեի միջոցառումների շրջանակներում մատուցվող ծառայությունների փոխհատուցման անընդհատության ապահովումը, չսահմանափակվող բյուջեի սկզբունքի կիրառման արդյունքում բուժհաստատությունների կողմից կատարված աշխատանքների դիմաց առաջացած ֆինանսավորման ընթացիկ պարտքերի կառավարումը։
4. Նախագծի մշակման գործընթացում ներգրավված ինստիտուտները և անձինք.
Նախագիծը մշակվել է Առողջապահության նախարարության ֆինանսատնտեսագիտական վարչության և պետական առողջապահական գործակալության կողմից: 
5. Իրավական ակտի ընդունման դեպքում ակնկալվող արդյունքը.
Կառավարության որոշման կիրառման արդյունքում ակնկալվում է բնակչությանը ապահովել պետության կողմից երաշխավորված անվճար բժշկական օգնության և սպասարկման ծառայությունների տրամադրման անընդհատությունը՝ պահպանելով ներդրված պայմանագրային գումարի չսահմանափակման սկզբունքով փոխհատուցման տրամաբանությունը։
6. Լրացուցիչ ֆինանսական միջոցների անհրաժեշտության և պետական բյուջեի եկամուտներում և ծախսերում սպասվելիք փոփոխությունների մասին.
7. Նախագծի ընդունմամբ Հայաստանի Հանրապետության պետական բյուջեում եկամուտների և ծախսերի ավելացում կամ նվազեցում չի նախատեսվում։
8. Նախագծի ընդունման առնչությամբ ընդունվելիք այլ իրավական ակտերի նախագծերը կամ դրանց ընդունման անհրաժեշտության բացակայության մասին
Որոշման նախագծի ընդունմամբ այլ իրավական ակտերում փոփոխություններ և/կամ լրացումներ կատարելու անհրաժեշտություն չկա։
Նախագծի մշակման համար կիրառված իրավական ակտերն են` «Հայաստանի Հանրապետության 2024 թվականի պետական բյուջեի մասին» օրենքը, Հայաստանի Հանրապետության կառավարության 2023 թվականի դեկտեմբերի 28-ի «Հայաստանի Հանրապետության 2024 թվականի պետական բյուջեի կատարումն ապահովող միջոցառումների մասին» N 2323-Ն և 2024 թվականի հուլիսի 25-ի թիվ 1147-Ն որոշումները:
9. Կապը ռազմավարական փաստաթղթերի հետ. Հայաստանի վերափոխման ռազմավարություն 2050, Կառավարության 2021-2026թթ. ծրագիր, ոլորտային և/կամ այլ ռազմավարություններ.
Նախագիծը բխում է ՀՀ Կառավարության 2021-2026թթ. Ծրագրի «4.5 Առողջապահություն» կետից: Անհրաժեշտ գումարը ուղղվելու է մատուցված բժշկական օգնության և սպասարկման համար նախատեսված գումարների գերակատարումների և առկա պարտավորությունների մարմանը:

